
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী

 পদ্ম। আমি চাই তুলতুলে।

 আমি। ভেরি ভেরি ব্যাড। এই ফের ঢেরা দিলুম। আচ্ছা —কেষ্ট, পদ্মর চেহারাটা তোমার কি-রকম পছন্দ হয়?

 কেষ্ট। তা মন্দ কি।

 আমি সাক্ষীবিহ্বলকারী ধমক দিয়া বলিলাম— ‘ওসব ভাসা ভাসা জবাব চলবে না, ভাল ক’রে দেখ তার পর বল।’

 পদ্ম লাল হইল। কেষ্ট অনেকক্ষণ ধরিয়া তাহাকে নিরীক্ষণ করিয়া একটু বোকা-হাসি হাসিয়া বলিল— ‘খাখ্-খাসা চেহারা। এঃ, পদ্ম আর সে পদ্ম নেই, এক্কেবারে—’

 আমি। বস্ বস্— বাজে কথা ব’লো না। পদ্ম, এবারে তুমি কেষ্টকে দেখে বল।

 পদ্ম ভ্রুকুঞ্চিত করিয়া কেষ্টর প্রতি চকিত দৃষ্টি হানিয়া বলিল— ‘যেন একটি সঙ!’

 কেষ্ট। তা—তা আমি না-হয় মাথার চুলটা এক ইঞ্চি বাড়িয়ে ফেলব, আর দাড়িটাও না-হয় ফেলে দেব। আচ্ছা, এই হাত দিয়ে দাড়িটা চেপে রাখলুম— এইবার দেখ তো পদ্ম।

	        এই পাতাটি অন্য কোনো ভাষায় উপলব্ধ নয়।

